
    Ilustración da capa




     J. M. W. Turner. O afouto Téméraire é remolcado 




    ao seu derradeiro ancoradoiro, camiño




     do despezamento (detalle)




     




    Deseño da cuberta




     M. Janeiro


  




  

      


  




  

      




     




    CONTENIDO




    QUEDEI sen voz e xunto a min descansa




    enlousado solpor. Despois avanzo




    entre a vizosa ortiga que sepulta




    a esteira dos meus pasos.




     




    Miro pra o mar. Avisto




    un punto negro. ¿Alguén?




    







Punto final





















    do que lembrei, despoxo




    doutro mar que aínda soña o que lle dito,




    cadáver cru, remanso.




     




    Fóiseme a voz nas árbores, nos murchos




    planetas, na escuma dos troncos fríos.




    Era pouca. Fluía,




    donicela espreitando leito núbil




    co seu sopro extinguido.




    







No confín





















    un vento agarda, náufrago.




    







O sosego





















    da cinza, o que se esgalla




    da impaciencia da ave, xa nocturna,




    son eu que avanza delicadamente.


  




  

      




     




     




    ARRANCO o labirinto.




     




    Ningunha queixa no espesor da cobra.




     




    A máquina devolve vellas cinchas,




    desesperadas órbitas.




     




    E das cartas os fríxidos saloucos




    perdéronse no enxofre dos retratos,




    nas raíces fendidas,




    na lentura que sangra.




    







Desentraño





















    un fondo labirinto, as anhelantes




    silvas, as poutas do seu mirto.




     




    Esvara a risa polos ollos fitos.


  




  

      




     




     




    O QUE non está




    brilla feliz no que me turba.




     




    Verte lúa no mar.




     




    O que non está non ten forma




    como o labio sumido




    no esquecemento. Como voz




    que a un pozo se confía. E cancela




    a enganosa equidade do escolleito,




    e corroe o que se ten por certo.




     




    O que non está




    aínda me acompaña




    como un can pustulento.




     




    Verte a baba no mar.


  




  

      




     




     




    SEMPRE ha brotar a néboa nesta rexión e sempre




    voces escuras e remotas. Sempre




    fuxidía raiola que devolve




    unhas ás esvaídas.




     




    A larva da humidade alentando na pedra,

